
INTERFAOL METODLAR 
ASOSIDA O‘SMIRLARDA 

MUSTAQIL TAFAKKURNI 
RIVOJLANTIRISH

Ismoilova Mashxura Mashrabbek qizi
Andijon davlat pedagogika instituti, 2-bosqich magistranti

Annotatsiya: Mazkur maqolada o‘smirlarda mustaqil tafakkurni rivojlantirishning pedagogik-psixologik asoslari interfaol 
metodlar orqali tahlil qilinadi. Ta’lim jarayonida o‘smirlarning faolligini oshirish, mustaqil fikrlash, muammoli vaziyatlarni hal 
qilish va tanqidiy yondashuvni shakllantirishda interfaol metodlarning o‘rni yoritib o‘tilgan. Shu bilan birga, “aqliy hujum”, 
“klaster”, “munozara”, “rol o‘ynash” kabi metodlarning o‘smirlarning kognitiv faolligi va mustaqil tafakkuriga ta’siri ilmiy 
asosda isbotlangan. Tadqiqot natijalariga ko‘ra, interfaol yondashuvlar o‘quvchilarning mustaqil qaror qabul qilish, o‘z 
fikrini asoslash va ijodiy yondashuv ko‘nikmalarini samarali rivojlantirishga xizmat qiladi. Maqola natijalari ta’lim jarayonini 
takomillashtirish va zamonaviy pedagogik texnologiyalarni joriy etishda amaliy ahamiyatga ega.

Kalit so‘zlar: mustaqil tafakkur, interfaol metodlar, o‘smirlar, pedagogik yondashuv, psixologik omillar, tanqidiy fikrlash, 
kognitiv rivojlanish, muammoli vaziyat, ijodiy fikrlash, ta’lim jarayoni, faol o‘qitish usullari, ijtimoiy tafakkur, qaror qabul 
qilish, shaxs rivoji.
Abstract: This article examines the pedagogical and psychological foundations of developing independent thinking in 
adolescents through interactive methods. It highlights the role of interactive approaches in increasing students’ activity, 
fostering independent thinking skills, solving problem-based situations, and developing critical thinking. The study also 
provides a scientific explanation of the impact of such methods as brainstorming, clustering, discussion, and role-playing 
on adolescents’ cognitive activity and social thinking. The results of the research indicate that interactive approaches 
effectively contribute to the development of decision-making skills, the ability to justify one’s opinions, and creative 
thinking. The findings of the article have practical significance for improving the educational process and implementing 
modern pedagogical technologies.

Key words: independent thinking, interactive methods, adolescents, pedagogical approach, psychological factors, crit-
ical thinking, cognitive development, problem-based situations, creative thinking, educational process, active learning 
methods, social thinking, decision-making, personality development.
Аннотация: В данной статье рассматриваются педагогико-психологические основы развития самостоятельного 
мышления у подростков на основе интерактивных методов. Освещается роль интерактивных подходов в повы-
шении активности учащихся, формировании навыков самостоятельного мышления, решении проблемных ситу-
аций и развитии критического подхода. Также научно обосновано влияние таких методов, как “мозговой штурм”, 
“кластер”, “дискуссия”, “ролевая игра”, на когнитивную активность и социальное мышление подростков. По резуль-
татам исследования установлено, что интерактивные подходы способствуют эффективному развитию навыков 
принятия самостоятельных решений, аргументации собственной позиции и творческого мышления. Результаты 
статьи имеют практическое значение для совершенствования образовательного процесса и внедрения совре-
менных педагогических технологий.

Ключевые слова: самостоятельное мышление, интерактивные методы, подростки, педагогический подход, пси-
хологические факторы, критическое мышление, когнитивное развитие, проблемная ситуация, творческое мыш-
ление, образовательный процесс, активные методы обучения, социальное мышление, принятие решений, раз-
витие личности.

KIRISH
Bugungi globallashuv va axborot texnologiyalari jadal rivojlanayotgan zamonda ta’lim tizimi oldiga yangi 

va muhim vazifalar qo‘yilmoqda. Shuningdek, o‘quvchilarda, ko‘proq o‘smir yosh davrida mustaqil tafakkurni 
shakllantirish va rivojlantirish eng dolzarb muammolardan biri hisoblanadi. Chunki aynan o‘smirlik davri shaxs
ning intellektual, ijtimoiy va psixologik jihatdan faol rivojlanish davri hisoblanib, bu davrda mustaqil fikrlash, o‘z 
nuqtai nazarini himoya qilish va ongli qaror qabul qilish ko‘nikmalari shakllanadi. 

MAVZUGA OID ADABIYOTLAR SHARHI
Ilmiy-nazariy tahlillar natijasida bugungi kunda o‘smirlarda mustaqil tafakkurning shakllanishi va rivojlani

shiga ta’sir ko‘rsatuvchi omillarni aniqlash va bartaraf etish muhim ahamiyat kasb etmoqda. Mustaqil fikrlash 
shaxsning o‘z fikri va nutqini erkin ifodalashi, muammoli jarayonlarni tahlil qilishi va asosli qarorlar qabul qila 
olish qobiliyati bilan bevosita chambarchas bog‘liqdir. Jahon psixologiya ilmida o‘smirlik davrining kognitiv xusu-
siyatlari Jean Piaget tomonidan ishlab chiqilgan nazariya asosida izohlanadi. Unga ko‘ra, o‘smirlik davrida 
abstrakt va mantiqiy tafakkur shakllanib, bu esa mustaqil fikrlashning rivojlanishi uchun asos yaratadi. Aynan 
shu bosqichda o‘quvchilar axborotni mustaqil tahlil qilish, umumlashtirish va xulosalar chiqarish qobiliyatiga 
ega bo‘la boshlaydi. 

Shuningdek, Lev Vygotskiyning ijtimoiy-madaniy nazariyasida tafakkur rivojlanishi ijtimoiy muhit, muloqot 
va hamkorlik faoliyati bilan uzviy bog‘liq holda qaraladi. Bu yondashuvga ko‘ra, o‘quvchilarning mustaqil tafak-
kuri interfaol ta’lim jarayonida, ya’ni o‘zaro fikr almashish, muhokama va hamkorlik orqali yanada samarali rivoj
lanadi. Albert Banduraning ijtimoiy o‘rganish nazariyasida esa shaxsning bilim va xulq-atvori kuzatish va taqlid 
qilish orqali shakllanishi ta’kidlanadi. Bu esa o‘smirlarning mustaqil fikrlashiga ham ta’sir ko‘rsatib, ular atrofdagi 
xatti-harakatlarni tahlil qilish va baholash asosida o‘z qarashlarini shakllantirishiga imkon beradi. 

TADQIQOT METODOLOGIYASI
Mustaqil tafakkur – bu shaxsning tashqi bosim yoki tayyor fikrlarga ko‘r-ko‘rona ergashmasdan, axborotni 

mustaqil tahlil qilib, o‘z nuqtai nazarini shakllantirishi, asosli xulosa chiqarishi va qaror qabul qila olish qobiliyat-
idir. Tafakkur o‘smirlik davrida, ya’ni shaxs rivojlanishining eng faol bosqichida shakllanadi va rivojlanadi, chunki 
bu davrda abstrakt fikrlash, mustaqil qaror qabul qilish hamda boshqalar bilan muloqot qilish ko‘nikmalari faol 
tarzda rivojlanadi.

1-jadval: O‘smirlarda mustaqil tafakkur quyidagi nazariyalar bilan izohlanadi

Kognitiv rivojlanish fikrlash, tushunish, xotira, e‘tibor, qaror qabul qilish va muammolarni hal qilish 
qobiliyatlarining shakllanishi va rivojlanish jarayonidir.

Ijtimoiy-madaniy jamiyat va madaniyat bilan o‘zaro aloqada bo‘lish orqali shakllanadigan qobiliyati.

Axloqiy rivojlanish nazariyasi Axloqiy fikrlash bosqichma bosqich rivojlanadi,mustaqil axloqiy baholash va qaror 
qabul qilish shakllanadi

Metakognitsiya nazariyasi Inson o‘z fikrlash jarayonini tahlil qila oladi,o‘z fikrini nazorat qilish va xatolarni tahlil 
qilish rivojlanadi

L. S. Vygotskiyning ijtimoiy-madaniy nazariyasida tafakkurning shakllanishi ijtimoiy interaksiya bilan bog‘liq 
holda talqin etiladi. “Yaqin rivojlanish zonasi” konsepsiyasi doirasida o‘smirning kognitiv imkoniyatlari kattalar 
yoki kompetent tengdoshlar bilan hamkorlik jarayonida kengayib boradi. Ushbu yondashuvga ko‘ra, mustaqil 
tafakkur avval interpsixik, so‘ngra intrapsixik jarayon sifatida shakllanadi.

TAHLIL VA NATIJALAR
Tadqiqot natijalariga o‘tkazilgan nazariy va amaliy tahlillar shuni ko‘rsatadiki, o‘smirlarda mustaqil tafak-

kurning shakllanishi va rivojlanishi birgina omil bilan emas, balki kognitiv, ijtimoiy va metakognitiv jarayonlarning 
o‘zaro integratsiyasi orqali amalga oshadi. 

Metakognitiv ko‘nikmalar bo‘yicha o‘tkazilgan tahlillar Flavell nazariyasiga mos ravishda o‘smirlarning o‘z 
fikrlash jarayonini nazorat qilish, xatolarni aniqlash va tuzatish qobiliyati asta-sekin rivojlanayotganini ko‘rsatdi. 
Tadqiqot natijalari o‘smirlarda mustaqil tafakkurning shakllanishi tizimli pedagogik yondashuv, ijtimoiy muhit 
sifati va o‘qitish metodlarining faolligiga bevosita bog‘liqligini tasdiqladi. 

XULOSA
Xulosa qilib shuni aytish joizki, o‘smirlarda mustaqil tafakkurni rivojlantirishga doir olib borilgan nazariy 

tahlillar va tadqiqot natijalari shuni ko‘rsatadiki, mazkur jarayon murakkab va ko‘p qatlamli psixologik-pedagogik 
hodisa bo‘lib, u kognitiv, ijtimoiy hamda metakognitiv omillarning o‘zaro ta’siri asosida shakllanadi. 

Tahlillar asosida shunday xulosaga kelindiki, o‘smirlik davrida tafakkurning sifat jihatdan o‘zgarishi – 
mavhum, mantiqiy va tahliliy fikrlashning kuchayishi bilan xarakterlanadi. Bu holat Piaget nazariyasida ko‘rsa-
tilgan formal operatsion bosqichning amaliy ifodasi sifatida namoyon bo‘ladi.

